
 Dem Edlen/ Be= 
ſtrengen vnd Veſten/ Andres 
Haͤuptmann ꝛc. meinem in= 
ſonderheit großguͤnſtigem lie= 
ben Herrn vnd Foͤr= 
derern. 
Gottes Gnad vnnd Fried durch 
Chriſtum vnſern Heyland. 
GEſtrenger vnnd 
Veſter/ lieber Er 
Haͤuptman/ Es iſt 
auch vnter den Hey= 
den/ die Gottes 
wort nicht gehabt/ 
fuͤr vnd fuͤr/ wie dieſes Buͤchlein 
reichlich ʒeuget/ der Eheſtand fuͤr 
ein ehrliches Lebẽ gehaltẽ worden. 
                                            Aij    Die 

 Vorrede.  
Die aber/ ſo auſſer dem Eheſtand 
in vnʒucht gelegen/ hat man all= 
wege fuͤr liederliche/ leichtfertige 
Leut gehalten. Denn vernuͤnfftige 
weiſe Leut/ hat die Natur dahin  
gefuͤhrt/ daß die Beywohnung 
ʒweyer Ehelicher Leut recht vnd 
ehrlich ſey. Widerumb/ wo man  
mit mehr Perſonen ſich vermen= 
get/ daß es unrecht vnd laͤſterlich 
ſey. 
Wo ſolte es ſonst herkomen/ daß 
vernuͤnfftigen Eheleuten kein groͤſ= 
ſer vnleidlicher vngluͤck entſtehen 
kan/ denn wo ſie jhres Ehegenoſ= 
ſen vntrew erfahren? Ein fromm 
ehrliches Weib/ kan nichts weni= 
gers dulden/ denn das ihr Ehege= 
mahl an andere Weiber ſich hengt:  
Alſo ein frommer/ ehrlicher Mann  
auch/ dass alſo die Natur/ auch 
                                                 ohne 

 Vorrede. 
ohne Gottes wort/ die Menſchen  
dahin dringet/ ʒwey ſollen ſich ʒu= 
ſammen halten/ daß ſey ehrlich  
vnd recht. Wo aber die dritte Per= 
ſon darʒwiſchen koͤmpt/ da iſt die 
echte natuͤrliche ordnung ʒer= 
trennt/ vnnd kan da ferner weder 
gluͤck noch einigkeit ſeyn. 
Vber ſolches vrtheil/ das die 
Natur vnd Vernunfft bey jhr ſelbs 
hat/ haben die Heyden auch der er= 
fahrung halben/ den Eheſtand fuͤr 
ein fein ehrlich Leben muͤſſen hal= 
ten/ denn ſie haben geſehen/ was 
fuͤr jammer vnd ungluͤck denen be= 
gegnet/ ſo in Ehebruch vnd Hure= 
rey leben/ daß nicht allein Leibs 
gefahr/ durch Kranckheit/ abneh= 
men am Gut vnd Ehr/ Todtſchlaͤ= 
ge vnnd anders draus erfolget/ 
ſondern daß ſolcher Suͤnden hal= 
                                  A iij        ben/ 

 Vorrede. 
ben/ Land und Leut verwuͤſtet/ 
vnd ʒu grunde vmbgekehrt ſeyn 
worden/ wo die Regenten drein 
greaten ſeynd/ wie der Heyde Ari- 
ſtoteles etliche Hiſtorien erʒehlt/ 
im fuͤnfften Buch von der Policey. 
Dieſe vnd dergleichen taͤgliche Ex= 
empel haben je vnd je weiſe Leut 
vnter den Heyden beweget/ daß ſie 
fuͤr ſolchem ſchendlichem vn ſchaͤd= 
lichem Leben ſich gehuͤtet/ die jh= 
ren davon abgewieſen vnd Ehelich 
worden ſeynd. 
I. Aber wir Christen haben 
noch ein hellers vnnd gewiſſers 
Liecht/ das vns treibt vnd wei= 
ſet/ den Eheſtand herrlich vnnd 
hoch ʒu halten. Die Heyden/ wie 
geſagt/ haben in dem fall nur der 
vernunfft vnd der Erfahrung ge= 
folget/ wir aber haben Gottes 
                                          Wort/ 

 Vorrede. 
Wort/ welches die Heydern nicht 
gehabt/ das lehret vns erſtlich  
vom Eheſtand/ wie es Gottes 
Werck/ Ordnung vn Schoͤpffung 
ſey. Darumb/ daß es die Heyde 
dafuͤr gehalten haben/ die Bewil= 
ligung ʒweyer Menſchen/ verur= 
ſache die Ehe/ koͤnnen wir mit war= 
heit darthun/ ſolche bewilligung 
ʒweyer Perſonen thue es nicht al= 
leine/ ſondern es ſey Gottes will/ 
Gottes ordnung/ Gottes Ge= 
schoͤpff/ daß Mann vnd Weib bey 
einander ſol leben. 
Ach wenn Adam vnnd Eva 
ohne Suͤnde/ vnd in Gottes Ge= 
horſam geblieben weren/ wie wuͤr= 
de es in dieſem Stand ſo herr= 
lich/ loͤblich vnd luſtig ſeyn ʒugan= 
gen/ den ſie wuͤrden des Eheſtandes 
in dem erſtlich genoſſen haben/ 
                                     A iiij     daß 

 Vorrede. 

daß ſie Kinder hetten geʒeuget. 

Zum andern wuͤrde ſolche Bey= 

wohnung Mannes vnd Weibes 

dermaſſen geweſt ſeyn/ daß eines 

an dem andern eitel luſt vnd freude 

gehbat/ vnd keines ohne das an= 

der hette koͤnnen bleiben/ etc. 

Aber von ſolchem iſt vnmuͤg= 

lich/ daß wirs/ die wir in Suͤnden 

ſeynd/ mit gedancken koͤnnen faſ= 

ſen. Vnd dennoch bleibet noch et= 

was von ſolchem ʒwiſachen nutʒ 

des Eheſtandes. Denn erſtlich/ iſt 

es eine groſſe gnade/ daß Gott 

durch Beywohnung Mannes vnd 

Weibes Kinderlein beſchert/ die 

vnſer Fleiſch vnd Blut ſeynd/ de= 

nen wir fuͤr arbeiten/ jhnen ſparen/ 

vnd wiſſen/ wenn wir alles allhie 

laſſen ſollen/ daß es vnſerm Fleiſch 

vnd Blut ʒu gut bleiben ſoll. Ja 

                                                    das 

 Vorrede. 
das noch mehr iſt/ wir wiſſen/ daß 
wir Gott Diener erʒogen haben/ 
die nach vns bleiben/ vnd andere 
auch ʒu Gottes Erkentniß fuͤhren 
ſollen. Wie der Heyde Plato in 
dem fall den Eheſtand herrlich 
weiſet. 
ʒum andern/ iſt auch ein ſtuͤck= 
lein von dem Segen blieben/ daß 
fromme Gottſelige Eheleut/ der= 
maſſen bey vnd mit einander woh= 
nen/ daß eins an dem andern luſt 
vnd frewde hat/ vnd vngern ohne 
das ander leben wolte. Der Mann 
kan ſagen/ das iſt mein Weib/ die 
Gott mir goͤnnet vnd geben hat. 
Deßgleichen kan das Weib vom 
Manne ſagen/ vereinigen derhal= 
ben vnd verbinden ſich die Hertʒen 
dermaſſen mit Lieb vnd freundli= 
chem willen/ daß keins wol ohn  
                                     A v        das 

 das ander ſeyn kan/ alſo  geht es 
noch bey frommen Eheleuten. 
Denn daß etʒliche Ehegenoſ= 
ſen feind einander ſeyn/ keins bey 
dem andern friedlich bleiben kan/ 
ſie ſchlagen vnd raͤuffen einander/ 
ſuchen andere die jhnen lieber ſeyn: 
Solche Leut wohnen nicht bey 
einander/ wie ander Eheleut/ ſon= 
dern der Satan iſt mitten vnter ſie  
eingeſeſſen/ vnd ſeynd nicht mehr  
Leut/ ſondern beſeſſene Leut/ die 
den Teuffel ſich fuͤhren vnd regie= 
ren laſſen/ ſonſt wuͤrden ſie ein an= 
der Leben fuͤhren. Denn wir ge= 
ſagt/ dieſer Segen ſol noch bey den 
Eheleuten bleiben/ daß ſie gern bey 
einander ſeyn/ vnnd luſt vnd lie= 
be ʒuſammen haben. Aber wo der 
Menſch nicht in Suͤnde gefallen 
wehrt/ wuͤrde es ein weit vnd vn= 
                                                meß= 

 Vorrede. 
meßliche freundliche beywohnung 
ʒweiſen ſeyn/da wir jetʒt nichts von 
gedencken koͤnnen/ ob wol ein we= 
nig ein anʒeigung davon auch in 
dieſer verderbten Natur/ durch 
Gottes gnadt/ blieben iſt. 
2. Jn dem aber iſt der Eheſtand 
fuͤr alles ʒuruͤhmen/ nach dem wir 
durch die Suͤnde gefallen/ vnd vn= 
ſer Natur durchauß verderbet iſt/ 
iſt der Eheſtand nicht allein ein 
ordnung Gottes/ ſondern auch ei= 
ne heilſame Artʒney/ der Suͤnden 
dadurch ʒu wehren. 
Denn da es am meiſten theil 
auff Erden vnmuͤglich iſt/ auſſer 
der Ehe keuſch/ vnnd in gutem 
Gewiſſen ʒu leben/ iſt fortan 
der Eheſtand gleich als ein Artʒney 
ſolcher verderbter Natur/ daß/ da 
wir ſonſt/ wo wir nicht Ehlich 
                                        wehren/ 

 Vorrede. 
weren in Suͤnden leben/ vnd mit 
vnʒucht vns beſudeln/ vnd Gottes 
ʒorn vber vns wuͤrden bringen/ 
leſt Gott die Eheliche Beywoh= 
nung Mannes vnd Weibes jhm 
gefallen/ wil allein nicht ʒuͤrnen/ 
ſondern noch mit ſeinem Segen 
beſtetigen/ daß ſolche Beywoh= 
nung Gott wolgefalle/ vnd daß es 
ſein Geſchoͤpff vnd ordnung ſey. 
Derhalben ſollen die Chriſten 
den Eheſtand fuͤr das herrlichſte 
groͤſte/ beſte Kleinod achten/ das 
erſtlich ſie bey gutem Gewiſſen er= 
helt/ vnd fuͤr anderm vn= 
rath/ der aus ſolcher Suͤnde er= 
wechſt. Denn we das vnʒuͤchtige 
Huren leben lohne/ iſt vor augen. 
Es hat ſeine ſondere Leibsſtraffe/ 
vnd ſonderliche Kranckheit/ die 
                                                den 

 Vorrede. 
den gantʒen Leib durchfriſt vnd ʒu 
ſchanden macht/ es bringt mit ſich 
Armut/ vnd den Haußfluch/ ob 
gleich etwas im vorrach iſt/ daß 
man doch muß verarmen. Es 
bringt mit ſich ſchand vnd laſter/ 
neben dem/ daß es offt Leib vnd  
Leben mit einander weg nimpt/ 
wie denn ſonderlich groſſer ʒanck 
vnd moͤrdlicher haß darauß er= 
wechſt. 
Aber ſolchs iſt noch alles nichts 
gegen dem/ das die heilige Schrifft 
ſagt/ ohn Keuſchheit (ſpricht die 
Epiſtel ʒun Ebreern) kan niemand 
Gott gefallen/ das iſt/ wer in Vn= 
ʒucht lebt/ dem iſt Gott feind/ er iſt 
in Gottes ʒorn vnd vngnad. Was 
folgt aber auff ſolches? Nichts an= 
ders/ denn wie Paulus ſagt/ Kein 
Ehebrecher/ kein Hurer/ wird in  
                                                   das 

 Vorrede. 
das Reich Gottes kommen. 
Solchem groſſen vnd grewli= 
chen Jammer vnd ſchaͤdlichem vn= 
rath hat Gott durch den Eheſtand 
wollen wehren/ vnd wer in den  
Eheſtand koͤmpt/ er wolle denn 
willig des Teuffels ſeyn/ vnd Got= 
tes befehl vnd willen verachten/ iſt 
ſolchem leiblichem vnd geiſtlichem 
ſchaden entlauffen. 
Wiewol nun/ als drohen an= 
geʒeigt/ viel vernuͤnfftige weiſe 
Leut vnter den Heyden/ auch laut 
dieſes Buͤchleins geweſt/ welche 
vom Eheſtand Ehrlich vnd herr= 
lich geredt vnd gehalten. So ſind 
doch dargegen auch derſelbigen 
viel/ die vnangeſehen ſolches/ fuͤr 
dem Ehelichen Leben eine ſchein ge= 
habt haben/ dieweil ſie geſehen/ 
daß in ſolchem Stande allerley 
                                     Beſchwer= 

 Vorrede. 
Beſchwerung vnd aͤrgernis fuͤr= 
len/ denen ʒu entfliehen vnmuͤg= 
lich iſt. 
Denn Gott hat auff das Weib 
der Suͤnden halben dieſe Straffe 
gelegt/ daß ſie in ſchmertʒen ſol ge= 
beren. Solche ſtraffe muͤſſen ſie 
tragen. Vnd hoͤrt mit der Geburt 
die eine rechte Todesnoth iſt/ nicht 
auff/ es wehret fuͤr vnd fuͤr/ daß ſie 
muͤhe vnd arbeit/ ſorg vnd leiden/ 
der Kinder halben muͤſſen tragen. 
Alſo der Mann hat auch ſeine 
ſondere ſtraffe/ daß jhm Gott auff= 
legt/ er ſol Weib vnd Kind mit ſei= 
ner ſawren arbeit ernehren( da ge= 
denck ein Menſch nach ſeiner  
Vernunfft/ er wolle ſich leichter 
mehren/ wie denn die Anfechtung 
auch den Eheleuten hart ʒuſetʒt/ 
                                                  daß 

 Vorrede. 

daß ſie beduͤnckt/ es wollen die  

Maͤuler jmmer ʒu viel werden die 

da eſſen/ vnd der Haͤnde die arbei= 

ten/ ʒu wenig. 

Darnach iſt das auch nicht ein  

kleine beſchwerung/ ſo bald du Eh= 

lich biſt/ biſtu gebunden/ vnd gleich 

als in einem nothfall geʒwenget/ 

da du innen bleibe muſt/ da darge= 

ge einem ledige die gantʒe Welt of= 

fen ſtehet/ daß er ohn hinderniß in 

das Land/ in jene Stadt ʒiehen/ 

vnd fuͤr vnd fuͤr/ wo jhm etwas 

nicht gefellt/ wechſeln kan. Solche 

freyheit lieber vberauß ſehr/ vnd 

thut wehr/ wenn man ſich jhrer 

verʒeihen muß/ vnd haben vber 

dieſe beſchwerung die Heyden in  

jhren Buͤchern viel geklaget. 

Aber an dem iſt noch ein groſſer 

Beſchwerd/ numpſt du ein Weib 

                                                   die 

 Vorrede. 
die deines ſinnes iſt/ vnd ſich/ wie 
ein from Biderweib ſol/ mit Hauß= 
halten vnd andern/ recht vnd ge= 
schicklich helt/ da kan einem Mann 
ein groͤſſer leid geſchehen/ denn ſo 
ſie in Kranckheit fellt/ oder gar 
ſtirbt. Wiederrumb/ ſo du ein Weib 
haſt/ die nicht deines ſinnes iſt/ die 
muͤncket/ prallet/ oder ʒur Hauß= 
ſorg vngeſchickt/ vnd Mulier Vn=  
flat iſt/ wie man jhr viel findet/ da 
ein Mann lieber todt ſeyn/ denn es 
heiſt/ wie jener ſagt/ ich mag dich  
nicht haben/ vnd muß dich doch 
haben. 
Eben alſo gehet es mit den Kin= 
dern auch/ ſo ſie gefoͤllgig/ ʒuͤchtig/ 
fleiſſig vnd gelernig ſeynd/ da iſt es  
das groͤſte hertʒeleid/ ſolche Kinder 
ſterben ſehen vnd verlieren. Wie= 
                              B               derumb 

 Vorrede. 
derumb/ wenn ſie vngerathen/ vn 
gehorſam/ grob vnd vngelernig 
ſeynd/ haben Vater vnd Mutter ei= 
tel jammer vnd ſchmertʒen jhrent 
halben.  
Was tregt ſich denn darnach 
mit dem Geſind ʒu? Wie muͤſſen 
Eheleut ſich mit jhnen leiden/ vnd 
von jhn matern laſſen? ſonderlich 
wenn die haͤndel dermaſſen ſeyn/ 
daß mans ohne frember Leut 
huͤlff nicht treiben kann. Da iſt man 
vntrew/ die verwarloſt man etwas 
durch vnfleiß/ da richtet man ge= 
waͤſch vnd geʒaͤnck an/ dort einen 
andern vnrath. 
Solches alle smit einander/ ge= 
dencken vernuͤnfftige Leut/ koͤnnen 
ſie meiden vnd vberhaben ſeyn/ 
wenn ſie nit ehelich werden. Aber es 
gereth ſolchs fuͤrnehmen ſehr vbel. 
                                                         Das 

 Vorrede. 
Das iſt war/ den Eheſtand koͤnnen 
entfliehen/ vnd nicht Ehelich wer= 
den/ aber vnter tauſenden findeſtu 
nicht eine/ der auſſer den Eheſtand 
tig vnd keuſch lebet. Was ha= 
ben ſie denn außgericht? oder wie 
haben ſie es verbeſſert? Leibliche 
beſchwerung haben ſie ʒum theil 
gepflohen/ aber darneben ſich in ein 
ʒeiftliche vnwiederbringliche Be= 
ſchwerung geſteckt/ daß/ wo ſie ſich 
nicht beſſern/ Leib vnd Seel ewig 
muß verdampt ſeyn. 
Darumb leit nun daran die 
groͤſte kunſt/ daß man ſolche vnd  
dergleichen Beſchwerung nicht 
ſchewe/ vnnd ſich in Gottes Na= 
den in Eheſtand begebe/ wenns 
anders nicht geſeyn kan/ vnd man 
auſſerhalb der Ehe rein ʒu leben 
nicht vermag. 
                               B ij                  Vnd  

 Vorrede. 
Vnd alles/ ſo darnach fuͤrfellt/ fuͤr 
Gottes willen erkenne/ vnd gedult 
trag/ als welchs vns geſchicht 
ʒum allerbeſten. 
Aber hie von dieſem ſtuͤck haben 
die Heyden auch nichts gewuſt/ 
vnd muͤſſen wir Chriſten vns die= 
ſer Lehr vnd Troſts abermal aus 
Gottes wort vnd heiliger Schrifft 
erholen/ die ʒeiget an/ wie daß 
Gott allen Jammer im Eheſtan= 
de/ ſo fuͤrfallen mag/ gnediglich 
wollen wenden/ vnd vns nicht ewig 
drinnen laſſen ſtecken. Jtem/ ſie ʒei= 
get urſach an/ warumb dieſen 
Stand Gottes wir ſo viel muͤheſe= 
ligkeit vnd beſchwerung beladen 
hab? Nemlich/ der Sicherheit ʒu 
wehten/ vnd dem alten Adam da= 
durch ʒu ſtewern. 
Denn was vnſer art ſey/ wenn  
                                                es 

 Vorrede. 
es vns abermal vnd allenthalben 
wol gehet/ kan ein jeder bey ſich 
ſelbſt lernen: Nemlich/ daß wir alß= 
bald ſicher werden/ der Suͤnde fol= 
gen/ vnd aus einem jammer in den 
andern fallen/ wie man auch an 
Heiligen Leuten ſihet. David/ da 
er Leibs vnd Leben fuͤr den Koͤnig 
Saul nicht ſicher ward/ wie from 
war er? Wie befahl er ſich Gott ſo 
trewlich? Wie betet er ſo hertʒlich? 
Da er aber im Friede vnd Ruhe 
ſaß/ folget er das Sathans Anrei= 
tʒung/ vnd der Suͤnde luſt/ wurde 
ʒu einem Moͤrder vnd Ehebrecher. 
Alſo iſt vnſer art durch vnd durch/ 
beduͤrffen es derhalben wol/ daß 
Gott/ ſonderlich in der Ehe/ vns 
durchs Creutʒ/ als ein vnbendi= 
ges Pferd/ mit einem harten biß 
hinder ſich halte/ daß wir der Suͤn= 
                                         B  iij        de  

 Vorrede. 
de vnd des Teuffels eingeben nicht 
folgen. Manchen druͤckt die An= 
mut hart/ wenn er genug hett/ er 
wer ein lauter Bub. Mancher li= 
get auff dem Bette/ ſolte er geſund 
ſeyn/ wie gar frey wuͤrde er dem 
Teuffel ʒu Hofe reiten? Aber das 
Creutʒ wehrez vnd helt jhn ſein in 
Gottes furcht/ vnd bewahret fuͤr  
Suͤnden. 
Zum andern/ treibet auch das 
Creutʒ ʒum Gebet vnd Glauben/ 
da ſonſt/ wo wir kein anfechtung 
hetten/ wir des Gebets wol vergeſ= 
ſen/ vnd an Gottes Verheiſſung 
nicht gedencken wuͤrden. 
Zum dritten/ je mehr Creutʒ vnd 
Anfechtung in der Ehe fuͤrfellt/ je 
mehr haben die Leut vrſach/ die 
Liebe vnd allerley gute Werck ge= 
gen einander ʒu vben. Dem Mann  
                                                     leit 

 Vorrede. 
leit eine groſſe ſorg auff dem Hals/ 
daß er Weib vnd Kind nehren ſol/ 
vnd tragen ſich viel Anſtoͤſſe ʒu/ 
die jhn vnwillig machen/ wenn als 
denn das Weib wil/ kan ſie ein 
ſehr ſeltʒam ſpiel anſahen/ denn 
weil der Zorn vor brennet/ ſo 
ſie mit boͤſen worten noch wil ʒu= 
ſchuͤren/ kan ſie bald verurſachen/ 
daß der Mann in ſeinem ʒorn/ 
Weib vnd Kind auff einen hauſ= 
ſen ſchlegt/ vnd allen Jammer an= 
richtet. Was ſol ſie aber thun? So 
ſie ein recht gutes vnd Gott wol= 
gefelliges werck thun wil? Sie ſol 
weichen/ mit guten ſanfften wor= 
ten den Mann ſtillen/ jhm den ʒorn 
Vnd vnmut/ mit was weiſe ſie kan/ 
benehmen/ vn ſich auff das freund= 
lichſte machen. Alſo findet denn 
ein gut Wort eine gute ſtadt/ vnd 
                                       B ij      wird 

 Vorrede. 
wird der ʒorn vnd andere Suͤnde/ 
ſo daraus folget/ verhindert/ vnd 
des Teuffels anſchlag geruth nicht/ 
der da gern ſihet/ keines dem an= 
dern weichet/ ſich raͤuffen vnd 
plaͤwen. 
Alſo ſol der Mann hinwieder 
thun/ wie Petrus ſagt/ ſeynd die 
Weiber ein ſchwach gefaͤß/ haben 
bloͤde Hertʒen/ laſſen ſich bald ein 
ding anfechten/ ſolches ſol der 
Mann bedencken/ vnd je auch aus 
dem Wege halten/ etwas vberſe= 
hen vnd vberhoͤren/ ſo kan man Ei= 
nigkeit/ die ſonderlich vnter Ehe=  
leuten ſol ſeyn/ erhalten/ vnd ſich in 
der Gedult/ welche ein groſſe treff= 
liche Tugend iſt/ vben. Wie wir 
ʒum ende dieſes Buͤchleins im Di- 
alogo Eraſmi fein hoͤren werden. 
                                                  Wo 

 Vorrede. 
Wo es koͤmpt/ daß Weib oder 
Mann/ oder Kinder kranck wer= 
dern/ ſolches iſt auch ein groſſes 
hartes Creutʒ. Aber warumb ge= 
ſchicht ſolches? Freilich darumb/ 
daß du genugſam vrſach haben 
moͤgeſt/ die hoͤchſte Lieb gegen dei= 
nem Weib vnd Kindern ʒu bewei= 
ſen/ wie man denn ſihet/ Kinder 
ſind den Eltern nimmer lieber/ 
man helt ſie auch nimmer ſchoͤner 
vnd ʒaͤrtlicher/ denn ſo ſie Kranck 
ſeynd. 
Was wollen wir denn nun vber 
den Eheſtand klagen? Anfechtung 
hat er voll auff/ das iſt war/ aber 
iſt es nicht wiederumb war/ alles 
dient es vns ʒum beſten/ vnnd iſt 
durchaus anders nichts/ denn ein 
Schuel/ darinnen wir allerley 
Chriſtliche Tugend vnd ʒucht ler= 
                                      B v       nen/ 

 Vorrede. 
nen/ die wir ſonſt auſſer der Anfech= 
tung nimmermehr koͤnten lernen. 
Denn da treibt vns die noth/ daß 
wir Gott anruffen/ an ſein Wort 
vnd ʒuſag vns halten/ vnd immer= 
dar in dem befehl auffs reineſt blei= 
ben vnd hergehen/ welchen Gott 
vns hat auffgelegt/ da er ſagt/ Lie= 
be deinen Nechſten wie dich ſelbſt/ 
vnd ſol darnach dennoch auch ret= 
tung/ huͤlff vnd troſt folgen/ daß 
Gott allen mangel im Eheſtande 
wenden/ vnnd aus Waſſer auch 
Wein wil machen/ vnd mit frewden 
das ende wandeln. 
Von dem Stuͤck ʒur Vorrede 
dieſes Buͤchleins/ Geſtrenger/ vnd 
Veſter Herr Haͤuptmann/ inſon= 
derheit guͤnſtiger Herr/ hat mich  
geluͤſtet mit E. G. nach nothdurfft 
ʒu reden. Vnd bin ʒu ewer Ge= 
                                       ſtrengkeit 
 
 

 

 



ORDA16 D1496                                                                                                                         Widmung A2r–B6v  

B6r 

 Vorrede. 
ſtrengkeit der gaͤntʒliche ʒuverſicht/ 
ſie werde mir ſolches mein lang/ 
Geſchwaͤtʒ ʒu gut halten. Vnd were 
wol billich geweſt/ daß ich mich 
Gegen E. G. jhrer erʒeigten wol= 
thaten halbe/ mit einem ehrlichern 
end hoͤhern Geſchenck hette ver= 
mercken laſſen. Dieweil aber ſolchs 
auff dißmal nicht hat ſeyn koͤn= 
nen/ bitt ich gantʒ freundlich/ E. G. 
wolle jhm ſolchen meinen armen 
vnd geringen Dienſt auffs beſte ge= 
fallen laſſen. Vnd ich hoffe/ diß 
Buͤchlein an jhm ſelbs ſol E. G. 
nicht mißfellig ſeyn/ ſintemal 
ts ein ſchoͤn Gemaͤld in ſich hat/ 
des lieben heiligen Eheſtandes/ 
welchem E. G. ſampt jhrem lieben 
vnd tugendſamen Gemahl nicht 
eine grunge ʒier ſeyn/ dergleichen 
ich noch bey ſolches ſtandes Her= 
                                                     ren 

 Vorrede. 
ren nicht viel geſehen hab. Der guͤ= 
tige/ barmhertʒige Gott im Him= 
mel/ woll euch beyderſets in ſolcher 
ſteter trew vnd fried gnediglich er= 
halten/ vnd den Haußteuffel weh= 
ren/ auff daß es euch allen gluͤckſe= 
lig vnnd wol gehe/ hie ʒeitlich vnd 
dort ewiglich/Amen. 
                   E. G. 
                            Williger 
                                  M. Joannes Pollicarius, 
                                     Prediger ʒu Weiſſenfels. 
 
                                                                                 Plutar- 
 

 

 

 


